
TIJORAT BANKLARIDA KICHIK BIZNES 
SUBYEKTLARINI MOLIYAVIY QO‘LLAB-
QUVVATLASHNING AMALDAGI HOLATI VA 
RIVOJLANISH TENDENSIYALARI
Abdullayev Ahrorjon Akmaljon oʻgʻli 
Toshkent xalqaro universiteti mustaqil izlanuvchisi

Annotatsiya: Maqolada O‘zbekistonda tijorat banklari tomonidan kichik biznes subyektlarini moliyaviy 
qo‘llab-quvvatlashning iqtisodiy ahamiyati, amaldagi holati va rivojlanish tendensiyalari tahlil qilingan. Kichik 
tadbirkorlikning yalpi ichki mahsulot, bandlik, xizmatlar, chakana savdo va asosiy kapitalga investitsiyalardagi 
ulushi bilan bir qatorda, 2021–2025-yillarda kichik va o‘rta tadbirkorlik subyektlari hamda aholiga tadbirkorlik 
faoliyatini amalga oshirish maqsadlari uchun ajratilgan bank kreditlari dinamikasi baholangan. Bank kreditlashida 
resurs bazasi, kredit riski, garov ta’minoti, raqamli skoring, kafillik va riskni bo‘lishish mexanizmlarining ahamiyati 
yoritilgan. Tahlil natijasida riskka asoslangan differensial segmentatsiya, muqobil raqamli ma’lumotlardan 
foydalanish va uzoq muddatli resurslarni kengaytirishga qaratilgan takliflar ishlab chiqilgan.

Kalit so‘zlar: kichik biznes, tijorat banklari, moliyaviy qo‘llab-quvvatlash, kreditlash, investitsiya, kredit 
riski, kafillik, raqamli skoring, tadbirkorlik.

Аннотация: В статье проанализированы экономическое значение, современное состояние и 
тенденции развития финансовой поддержки субъектов малого бизнеса коммерческими банками в 
Узбекистане. Наряду с оценкой доли малого предпринимательства в валовом внутреннем продукте, 
занятости, сфере услуг, розничной торговле и инвестициях в основной капитал исследована динамика 
банковских кредитов, выделенных субъектам малого и среднего предпринимательства, а также 
населению для осуществления предпринимательской деятельности в 2021-2025 годах. Освещено 
значение таких механизмов банковского кредитования, как ресурсная база, кредитный риск, залоговое 
обеспечение, цифровой скоринг, гарантии и распределение рисков. По результатам анализа разработаны 
предложения, направленные на внедрение дифференцированной сегментации на основе риска, 
использование альтернативных цифровых данных и расширение долгосрочных финансовых ресурсов.

Ключевые слова: малый бизнес, коммерческие банки, финансовая поддержка, кредитование, 
инвестиции, кредитный риск, гарантии, цифровой скоринг, предпринимательство.

Abstract: The article analyzes the current state and development trends of financial support for small 
business entities by commercial banks in Uzbekistan. The role of small entrepreneurship is assessed through 
its shares in GDP, employment, services, retail trade and fixed capital investment. Particular attention is paid 
to bank lending resources, credit risk, collateral, digital scoring, guarantees and interest-cost compensation 
mechanisms. The paper proposes a risk-based differentiated approach, wider use of digital data and expansion 
of long-term funding instruments for improving access of small businesses to finance.

Keywords: small business, commercial banks, financial support, lending, investment, credit risk, guarantee, 
digital scoring.

K I R I S H
Kichik biznes iqtisodiyotda raqobat muhitini shakllantirish, yangi ish o‘rinlarini yaratish, hududiy daromadlar 

bazasini kengaytirish va aholi tadbirkorlik faolligini oshirishning muhim omillaridan biridir. Shu sababli kichik 
biznes subyektlarining moliyaviy resurslarga barqaror va maqbul shartlarda kirishini ta’minlash bank tizimi 
oldidagi strategik vazifalardan biri hisoblanadi.1

O‘zbekiston Milliy statistika qo‘mitasi ma’lumotlariga ko‘ra, kichik tadbirkorlik subyektlarining jami YaIMdagi 
ulushi 2021-yildagi 56,3 foizdan 2025-yilda 52,2 foizga teng bo‘lgan. Shu bilan birga, 2025-yilda ularning jami 
bandlikdagi ulushi 74,9 foizni, chakana savdo aylanmasidagi ulushi 83,0 foizni va asosiy kapitalga kiritilgan 

1	 World Bank. SMEs Finance. Small and medium enterprises represent around 90 percent of businesses and more than half of global 
employment. https://www.worldbank.org/ext/en/topic/competitiveness/small-and-medium-enterprises-smes-finance 

investitsiyalardagi ulushi 61,4 foizni tashkil etgan. Mazkur ko‘rsatkichlar kichik biznesning iqtisodiy va ijtimoiy 
ahamiyati yuqori ekanini ko‘rsatadi.2

Bunday sharoitda tijorat banklari faqat kredit beruvchi institut sifatida emas, balki tadbirkorlik loyihalarini 
baholovchi, moliyaviy maslahat ko‘rsatuvchi, pul oqimlarini boshqarishga ko‘maklashuvchi hamda risklarni 
taqsimlovchi moliyaviy hamkor sifatida faoliyat yuritishi zarur.

M A V Z U G A  O I D  A D A B I Y O T L A R  T A H L I L I
Kichik biznesni banklar orqali moliyalashtirish masalasi iqtisodiy adabiyotlarda axborot assimetriyasi, kredit 

rationingi, garov ta’minoti, tranzaksiya xarajatlari va munosabatlarga asoslangan kreditlash konsepsiyalari 
doirasida keng o‘rganilgan. Kichik korxonalarda auditdan o‘tgan hisobotlar, kredit tarixi yoki likvid garovning 
yetarli bo‘lmasligi bankning qarz oluvchi haqidagi axborotini cheklashi mumkin. Natijada kredit narxi va talab 
qilinadigan ta’minot miqdori ortadi.3

Zamonaviy tadqiqotlarda moliyaviy texnologiyalar, alternativ ma’lumotlar, elektron hisob-fakturalar, 
tranzaksiya tarixi va soliq ma’lumotlari asosidagi skoring kichik biznes kreditlashida axborot nomutanosibligini 
kamaytiruvchi vosita sifatida qaralmoqda. Shuningdek, davlat kafilliklari va riskni bo‘lishish mexanizmlari yetarli 
garovga ega bo‘lmagan, biroq iqtisodiy jihatdan istiqbolli loyihalarning moliyalashtirilish imkoniyatini oshiradi.4

T A D Q I Q O T  M E T O D O L O G I YA S I
Tadqiqotda tizimli tahlil, qiyosiy tahlil, statistik guruhlash, dinamik qatorlar, mantiqiy umumlashtirish 

va grafik usullardan foydalanildi. Empirik bazani O‘zbekiston Respublikasi Markaziy banki hamda Milliy 
statistika qo‘mitasining ochiq ma’lumotlari tashkil etdi. 2021–2025-yillar bo‘yicha kichik tadbirkorlikning 
iqtisodiyotdagi ulushi tahlil qilinib, bank kredit portfelining sifat ko‘rsatkichlari bilan bog‘liq institutsional 
xulosalar shakllantirildi.

T A H L I L  V A  N A T I J A L A R
Kichik biznesni moliyaviy qo‘llab-quvvatlash mexanizmini baholashda faqat ajratilgan kredit miqdorini 

emas, balki kredit resursining muddati va qiymati, qarz oluvchini baholash sifati, garov talablari, arizani ko‘rib 
chiqish tezligi, riskni bo‘lishish instrumentlari va kreditdan keyingi monitoringni birgalikda hisobga olish zarur 
(1-jadval).

1-jadval
O‘zbekistonda kichik tadbirkorlikning ayrim makroiqtisodiy ko‘rsatkichlardagi ulushi, %5

Ko‘rsatkich 2021 2022 2023 2024 2025

YaIM 56,3 54,3 53,8 53,5 52,2

Asosiy kapital investitsiyalari 45,6 47,9 49,6 52,4 61,4

Bandlik 74,5 73,9 74,0 73,9 74,9

Chakana savdo 86,2 84,7 83,4 84,2 83,0

Xizmatlar 51,7 49,4 56,8 56,7 56,7

Jadval ma’lumotlari kichik tadbirkorlikning YaIMdagi ulushi nisbatan pasaygan bo‘lsa-da, 
uning investitsion faolligi sezilarli oshganini ko‘rsatadi. 2021–2025-yillarda asosiy kapitalga kiritilgan 
investitsiyalardagi ulush 45,6 foizdan 61,4 foizgacha ko‘tarilgan. Bu kichik biznesda ishlab chiqarish 
quvvatlarini yangilash va kengaytirishga bo‘lgan talab kuchayayotganini hamda banklarning uzoq muddatli 
investitsion kreditlariga ehtiyoj ortayotganini anglatadi.6 (1-jadvalga qarang)

2	 O‘zbekiston Respublikasi Milliy statistika qo‘mitasi. Kichik tadbirkorlik bo‘yicha rasmiy statistik ma’lumotlar, 2021–2025. https://siat.
stat.uz/ 

3	 Stiglitz J.E., Weiss A. Credit Rationing in Markets with Imperfect Information. American Economic Review, 1981, Vol. 71, No. 3, pp. 
393-410.  

4	 OECD. OECD Financing SMEs and Entrepreneurs Scoreboard: 2025 Highlights. OECD SME and Entrepreneurship Papers, No. 67, 
2025. https://doi.org/10.1787/64c9063c-en 

5	  Manba: O‘zbekiston Milliy statistika qo‘mitasi ochiq ma’lumotlari asosida muallif tomonidan tuzilgan.
6	  O‘zbekiston Respublikasi Milliy statistika qo‘mitasi. Kichik tadbirkorlik subyektlarining jami asosiy kapitalga kiritilgan 

investitsiyalardagi ulushi. https://siat.stat.uz/data/1596/ 

1-rasm. Kichik tadbirkorlik subyektlarining YaIMdagi ulushi, 2021–2025-yillar7

YaIMdagi ulushning 56,3 foizdan 52,2 foizgacha kamayishi kichik biznesning mutlaq hajmi qisqarganini 
avtomatik ravishda anglatmaydi. Mazkur ulush iqtisodiyotning boshqa segmentlari tezroq o‘sishi natijasida 
ham o‘zgarishi mumkin. Shu sababli banklar kichik biznesni moliyalashtirish strategiyasini faqat bitta 
makroko‘rsatkichga emas, balki tarmoq, hudud, pul oqimi va investitsiya ehtiyojlariga asoslangan kompleks 
segmentatsiya asosida shakllantirishi lozim.(1-rasmga qarang)

2021 2022 2023 2024 2025

Ряд1 45,6 47,9 49,6 52,4 61,4

0,0

2-rasm. Kichik tadbirkorlikning asosiy kapital investitsiyalaridagi ulushi, 2021–2025-yillar8

Bank tizimining umumiy kredit sifati ham kichik biznesni qo‘llab-quvvatlash imkoniyatlariga ta’sir etadi. 
Markaziy bank ma’lumotlariga ko‘ra, tijorat banklarining jami kreditlari 2025-yil 1-martda 540,0 trln so‘mni, 
muammoli kreditlar 24,35 trln so‘mni yoki 4,5 foizni tashkil etgan. 2025-yil 1-dekabrga kelib jami kreditlar 595,3 
trln so‘mga yetgan, NPL esa 20,55 trln so‘m yoki 3,5 foizgacha pasaygan. Kredit portfeli sifati yaxshilanishi 
banklarning yangi biznes loyihalarini moliyalashtirish salohiyatini oshiruvchi omillardan biridir.9 (2-rasmga 
qarang)

Bevosita bank moliyalashtirishining dinamikasi kichik biznesni qo‘llab-quvvatlash mexanizmining amaldagi 
holatini baholashda asosiy ko‘rsatkichlardan biridir. Markaziy bank statistik byulletenlarida ushbu ko‘rsatkich 

7  Manba: O‘zbekiston Milliy statistika qo‘mitasi ma’lumotlari.
8  Manba: O‘zbekiston Milliy statistika qo‘mitasi ma’lumotlari.
9 O‘zbekiston Respublikasi Markaziy banki. Tijorat banklarining muammoli kreditlari (NPL) to‘g‘risida 2025-yil 1-dekabr holatiga 

ma’lumot. 2025. https://cbu.uz/uz/statistics/bankstats/3182819/

kichik va o‘rta tadbirkorlik subyektlari hamda aholiga tadbirkorlik faoliyatini amalga oshirish maqsadlari uchun 
ajratilgan kreditlar sifatida yuritiladi. Shu sababli quyidagi qator rasmiy statistik tasnifga muvofi q keltirilgan 
(2-jadval)

2-jadval
Kichik va o‘rta tadbirkorlik subyektlari hamda aholiga tadbirkorlik faoliyati uchun ajratilgan kreditlar dinamikasi10

Yil Ajratilgan kreditlar, mlrd so‘m O‘sish sur’ati, % 2021-yilga nisbatan indeks, %

2021 59 552,1 - 100,0

2022 69 770,3 17,2 117,2

2023 73 009,4 4,6 122,6

2024 92 424,8 26,6 155,2

2025 131 215,0 42,0 220,3

Jadvaldan ko‘rinadiki, mazkur yo‘nalishda ajratilgan kreditlar 2021-yildagi 59 552,1 mlrd so‘mdan 2025-
yilda 131 215,0 mlrd so‘mga yetgan, ya’ni 2,2 baravardan ko‘proq oshgan. Eng yuqori yillik o‘sish 2025-yilda 
kuzatilib, 2024-yilga nisbatan 42,0 foizni tashkil etgan. 2022-yilda o‘sish 17,2 foiz, 2023-yilda 4,6 foiz, 2024-yilda 
esa 26,6 foiz bo‘lgan. Bu kredit resurslarining tadbirkorlik segmentiga yo‘naltirilishi jadallashganini ko‘rsatadi, 
biroq moliyalashtirish hajmining o‘sishi kreditlarning samaradorligi, qaytuvchanligi va subyektlar kesimidagi 
qamrov bilan birgalikda baholanishi lozim.11 (2-jadvalga qarang)

3-rasm. Kichik va o‘rta tadbirkorlik hamda tadbirkorlik 
maqsadlaridagi kreditlar dinamikasi, 2021–2025-yillar12

2025-yilda jami 131 215,0 mlrd so‘mlik kreditning 96 386,2 mlrd so‘mi yuridik shaxslarga, 10 383,3 mlrd 
so‘mi yakka tartibdagi tadbirkorlarga va 21 841,4 mlrd so‘mi aholiga tadbirkorlik faoliyatini amalga oshirish 
uchun yo‘naltirilgan. Asosiy yo‘nalishlar kesimida 32 040,4 mlrd so‘m mikrokreditlar, 4 402,5 mlrd so‘m oilaviy 
tadbirkorlik dasturlari, 48 995,7 mlrd so‘m xizmat ko‘rsatish va servis sohasi hamda 18 718,0 mlrd so‘m tadbirkor 
ayollarni qo‘llab-quvvatlashga to‘g‘ri kelgan.13 (3-rasmga qarang)

10  Manba: O‘zbekiston Respublikasi Markaziy bankining 2021–2025-yillardagi statistik byulletenlari asosida muallif hisob-kitobi.
11  O‘zbekiston Respublikasi Markaziy banki statistik byulletenlari: 2021-yil - 59 552,1 mlrd so‘m; 2022-yil - 69 770,3 mlrd so‘m; 2023-

yil - 73 009,4 mlrd so‘m; 2024-yil - 92 424,8 mlrd so‘m; 2025-yil - 131 215,0 mlrd so‘m. https://cbu.uz/
12  Manba: O‘zbekiston Respublikasi Markaziy banki statistik byulletenlari asosida muallif tomonidan tuzilgan.
13  O‘zbekiston Respublikasi Markaziy banki. Statistik byulleten. 2025-yil. 5.3.11–5.3.12-jadvallar: yuridik shaxslar - 96 386,2 mlrd so‘m; 

yakka tartibdagi tadbirkorlar - 10 383,3 mlrd so‘m; aholiga tadbirkorlik maqsadlari uchun - 21 841,4 mlrd so‘m. https://cbu.uz/

3-jadval
Kichik biznesni bank orqali moliyaviy qo‘llab-quvvatlash mexanizmining asosiy elementlari14

Element Amaldagi vazifa Takomillashtirish yo‘nalishi Kutilayotgan iqtisodiy samara

Kredit skoringi Moliyaviy hisobot va 
kredit tarixini baholash

Tranzaksiya, soliq va elektron savdo 
ma’lumotlarini integratsiya qilish

Baholash aniqligi oshadi, 
axborot assimetriyasi kamayadi

Garov ta’minoti Kredit riskini qoplash Pul oqimiga asoslangan kreditlash va 
kafillik instrumentlarini kengaytirish

Kreditga kirish imkoniyati 
kengayadi va garovga qaramlik 

pasayadi

Kredit narxi Risk va resurs qiymatini 
qoplash

Risk darajasiga mos differensial 
stavka va kompensatsiya mexanizmi

Risk va kredit narxining 
muvofiqligi yaxshilanadi

Monitoring Kredit qaytishini nazorat 
qilish

Erta ogohlantirish indikatorlari va 
avtomatik monitoring

Muammoli kreditlarni erta 
aniqlash va yo‘qotishlarni 

kamaytirish

Mahsulot dizayni Standart kredit 
mahsulotlari

Tarmoq va biznes sikliga mos modul 
kredit mahsulotlari

Mijoz ehtiyojiga moslashuv 
hamda kreditdan foydalanish 

samaradorligi oshadi

Tadqiqotning ilmiy yangiligi sifatida kichik biznes subyektlarini moliyaviy qo‘llab-quvvatlashda “risk–
salohiyat–raqamli faollik” uch komponentli segmentatsiya modeli taklif etiladi. Modelda qarz oluvchining kredit 
riski (to‘lov intizomi va qarz yuki), rivojlanish salohiyati (pul oqimi, tushum barqarorligi va kontraktlar portfeli) 
hamda raqamli faolligi (hisobvaraqlar tranzaksiyasi, soliq va elektron savdo ma’lumotlari) yagona reytingga 
birlashtiriladi. Ushbu reyting asosida kredit limiti, foiz stavkasi, ta’minot talabi va monitoring intensivligini 
differensial belgilash nazarda tutiladi.(3-jadvalga qarang)

Taklif etilayotgan mexanizmning markaziy elementi - kichik biznes subyektlarini risk va rivojlanish 
salohiyati bo‘yicha segmentlashdir. Bank mijozlarni faqat garov qiymati asosida emas, balki operatsion pul 
oqimi, tushum barqarorligi, soliq intizomi, kontraktlar portfeli, hisobvaraqlardagi tranzaksiya faolligi va kredit 
tarixini birlashtirgan reyting asosida baholashi maqsadga muvofiq.15 Bunda past riskli va barqaror pul oqimiga 
ega subyektlarga soddalashtirilgan tartibda va nisbatan arzon resurslar, o‘rta riskli subyektlarga kafillik yoki 
riskni bo‘lishish instrumentlari bilan kredit, yuqori riskli yangi bizneslarga esa kichik limitli bosqichma-bosqich 
moliyalashtirish taklif qilinishi mumkin. Mazkur yondashuv bank uchun kredit riskini boshqarish, tadbirkor uchun 
esa moliyaviy resurslardan foydalanish imkoniyatini yaxshilaydi.

X U L O S A  V A  T A K L I F L A R
Tahlil natijalari O‘zbekistonda kichik biznes iqtisodiy faollik va bandlikning muhim tayanchi bo‘lib 

qolayotganini ko‘rsatadi. Ayniqsa, kichik tadbirkorlikning asosiy kapital investitsiyalaridagi ulushining 2025-yilda 
61,4 foizga yetishi banklarning investitsion kredit mahsulotlarini kengaytirish zaruratini kuchaytiradi.16

Tijorat banklarida kichik biznes subyektlarini moliyaviy qo‘llab-quvvatlash mexanizmini takomillashtirish 
uchun quyidagilar taklif etiladi:

1. Kichik biznes mijozlarini tarmoq, pul oqimi va kredit riskiga ko‘ra segmentlab, har bir segment uchun 
differensial kredit shartlarini joriy etish.

2. Kredit skoringiga bank hisobvaraqlari tranzaksiyalari, soliq va elektron savdo ma’lumotlarini bosqichma-
bosqich integratsiya qilish.

14	  Manba: muallif ishlanmasi.
15	  Berger A.N., Udell G.F. A More Complete Conceptual Framework for SME Finance. Journal of Banking & Finance, 2006, Vol. 30, No. 

11, pp. 2945–2966.
16	  O‘zbekiston Respublikasi Milliy statistika qo‘mitasi. Kichik tadbirkorlik subyektlarining jami asosiy kapitalga kiritilgan investitsiyalardagi 

ulushi. 2025-yil - 61,4 foiz. https://siat.stat.uz/data/1596/ 

3. Garov yetishmasligi muammosini kamaytirish uchun kafillik, riskni bo‘lishish va pul oqimiga asoslangan 
kreditlash instrumentlarini kengaytirish.

4. Investitsion loyihalar uchun uzoq muddatli resurs bazasini kengaytirish hamda kredit muddatini loyihaning 
real pul oqimi davriga moslashtirish.

5. Kreditdan keyingi monitoringda erta ogohlantirish indikatorlarini qo‘llab, muammoli qarzdorlik yuzaga 
kelishidan oldin restrukturizatsiya va maslahat choralarini ishga tushirish.

6. Banklarda kichik biznes uchun raqamli “yagona oynali” kredit jarayonini rivojlantirib, ariza topshirishdan 
kredit ajratishgacha bo‘lgan vaqt va tranzaksiya xarajatlarini qisqartirish.

